
ᐅᖃᐅᓯᓕᕆᓂᕐᒧᑦ ᒥᓂᔅᑕ ᐱᐊᓂᒃᓯᒪᑦᑎᐊᖅᑐᒥᒃ ᐸᕐᓇᐃᕙᓪᓕᐊᓕᖅᐳᖅ ᖃᓄᐃᓕᐅᖅᑕᐅᓂᐊᖅᑐᓂᒃ 
ᐊᐅᓚᑦᑎᓂᐊᖅᑐᓂᒃ ᒐᕙᒪᒃᑯᓪᓗ ᐊᑐᒐᒃᓴᖏᓐᓂᒃ ᐊᑐᓕᖅᑎᑕᐅᔭᕆᐊᓕᖕᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᓪᓗ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ ᐸᕐᓇᐃᔪᒪᓪᓗᑎᒡᓗ ᓄᑖᕐᒧᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᒃ.   
 
ᐸᕐᓇᐃᔾᔪᑕᐅᔪᖅ ᒪᕐᕈᐃᓕᖅᑲᖓᓂᐊᖅᐳᖅ: ᓯᕗᓪᓕᖅ ᑲᒪᒋᔭᖃᕐᓂᐊᖅᐳᖅ ᐊᕕᒃᓯᒪᓂᕆᔭᑦᑕ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ 
ᑲᔪᓯᑎᑕᐅᓂᖏᓐᓂᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ, ᑐᒡᓕᐊᓗ ᓇᓗᓇᐃᖅᓯᓂᐊᖅᖢᓂ ᐊᑐᖅᑕᐅᕙᒃᑐᓂᒃ 
ᓴᖅᑭᑎᒃᑲᓐᓂᕈᒪᓪᓗᒍ ᖁᕝᕙᕆᐊᖅᑎᒃᑲᓐᓂᕐᓗᒍᓗ ᐃᓄᐃᑦ ᐅᖃᐅᓯᖓ, ᒪᒃᑯᒃᑐᑦ ᐱᓗᐊᙳᐊᖅᖢᒋᑦ ᐊᒻᒪ ᓄᓇᓖᑦ 
ᐅᖃᐅᓯᕐᒥᖕᓂ ᐊᓯᐅᔨᑐᐃᓐᓇᕆᐊᖃᓕᖅᑐᑦ. 
 
ᒐᕙᒪᒃᑯᑦ ᐅᖃᖃᑎᖃᓪᓚᑦᑖᕈᒪᓯᒪᕗᑦ ᐅᑯᓄᖓ ᐊᒃᑐᖅᑕᐅᓯᒪᔪᓄᑦ ᐅᖃᐅᓯᕐᒧᑦ ᒪᓕᒐᓕᐊᖑᔪᒧᑦ 
ᐊᑐᓕᖅᑎᑕᐅᓂᖓᓄᓪᓗ, ᐃᓚᒋᔭᐅᓪᓗᑎᒃ ᐊᕕᒃᓯᒪᓂᕆᔭᑦᑎᓐᓂ ᐱᓕᕆᕝᕕᒋᔭᐅᔪᑦ, ᕼᐋᒪᓚᐃᑦ, ᓇᖕᒥᓂᖃᖅᑏᑦ, 
ᓄᓇᓕᖕᓂ ᑲᑐᔾᔨᖃᑎᒌᑦ, ᐃᓄᐃᑦ, ᐅᐃᕖᑎᑐᑦ ᐅᖃᐅᓯᓖᑦ, ᖃᓪᓗᓈᑎᑐᓪᓗ ᐅᖃᐅᓯᓖᑦ. ᐅᑯᐊ ᑲᑎᒪᓂᐊᖅᑐᑦ 
ᐅᓪᓗᖏᑦ ᓇᓃᓐᓂᐊᕐᓂᖏᓪᓗ ᐋᖅᑭᒃᑕᐅᓯᒪᓕᖅᐳᑦ ᑲᑎᒪᖃᑎᒌᖕᓂᐊᖅᑐᓄᑦ. 
 
ᐅᖃᖃᑎᒌᖕᓂᐊᖅᑐᑦ ᐅᓪᓗᖏᑦ ᓇᓃᓐᓂᐊᕐᓂᖏᓪᓗ: 
 

᐀ ᕿᑎᕐᒥᐅᓂ ᐅᖃᖃᑎᒌᓛᖅᑐᑦ: ᓴᑉᑕᒻᐸ 24-25, ᐃᖃᓗᒃᑑᑦᑎᐊᒥ. 
᐀ ᕿᑭᖅᑖᓗᖕᒥ ᐅᖃᖃᑎᒌᓛᖅᑐᑦ: ᐊᒃᑑᐸ 8-9, ᐃᒡᓗᓕᖕᒥ ᐸᓐᓂᖅᑑᒥᓗ. 
᐀ ᑭᕙᓪᓕᕐᒥ ᐅᖃᖃᑎᒌᓛᖅᑐᑦ:  ᓄᕙᒻᐸ 4-5, ᑲᖏᖅᖠᓂᕐᒥ. 

᐀ ᐃᖃᓗᖕᓂ ᑭᒃᑯᑐᐃᓐᓇᓂᒃ ᑲᑎᒪᑎᑦᑎᓛᖅᑐᑦ: 
- ᐊᒃᑑᐸ 9, ᐅᐃᕖᑎᑐᑦ. 

 - ᐊᒃᑑᐸ 13, ᐃᓄᒃᑎᑐᑦ. 
 - ᐊᒃᑑᐸ 14, ᖃᓪᓗᓈᑎᑐᑦ. 
 
ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖃᕐᓂᐊᖅᐳᑦ ᐱᕈᕐᕕᒃᑯᓐᓂ ᐃᑲᔪᖅᑎᒋᓂᐊᖅᑕᖏᓐᓂᒃ ᐸᕐᓇᐃᓕᖅᐸᑕ 
ᐋᖅᑭᒃᓱᐃᕙᓪᓕᐊᓕᖅᐸᑕᓗ ᐱᐊᓂᒃᓯᒪᑦᑎᐊᖅᑐᒥᒃ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᒻᒥᒃ, ᐃᓚᒋᔭᐅᓪᓗᑎᒃ 
ᐃᑲᔪᖅᑎᒋᔭᐅᓂᐊᖅᑐᓂᒃ ᐅᖃᖃᑎᒌᒃᑎᓪᓗᒋᑦ ᐊᕕᒃᑐᖅᓯᒪᔪᓂ ᐅᖃᖃᑎᒌᒃᑎᓪᓗᒋᑦ ᐊᒻᒪ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᑲᑎᒪᑎᓪᓗᒋᑦ.  
 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᑎᒪᑎᑕᐅᓛᖅᐳᑦ ᕕᕝᕗᐊᕆ 2010-ᒥ, ᐅᖃᖃᑎᒌᒃᑐᓂ ᐊᑐᓕᖁᔭᐅᔪᕕᓃᑦ 
ᑭᖑᓪᓕᖅᐹᖅᓯᐅᑎᖏᓐᓂᒃ ᐋᖅᑭᑕᐅᕙᓪᓕᐊᓂᐊᖅᖢᑎᒃ ᐸᕐᓇᐅᑎᒧᑦ ᐊᑐᓕᖅᑎᑦᑎᓛᖅᑐᓄᑦ ᓄᑖᖅ ᐅᖃᐅᓯᓕᕆᓂᕐᒧᑦ 
ᒪᓕᒐᕐᒥᒃ. 
 
 
ᐅᑯᓄᖓ ᖃᐅᔨᒋᐊᕈᓐᓇᖅᐳᑎᑦ: 
ᐃᓕᖅᑯᓯᓕᕆᔨᒃᑯᑦ 
http://www.gov.nu.ca/cley ᐅᖃᓗᒡᓗᑎᓪᓘᓐᓃᑦ (867) 975-5000 
 
ᐱᕉᕐᕕᒃ 
http://pirurvik.ca/ ᐅᖃᓗᒡᓗᑎᓪᓘᓐᓃᑦ (867)-979-4722 
 
ᖃᐅᔨᒋᐊᕕᒋᓗᒋᓪᓘᓐᓃᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ. 

